
LPG 1ssue: 10 F&B bodies
asked to gather feedback

PUTRAJAYA: A total
of 10 food and bever-
age sales associa-
tions have been
asked to gather feed-
back from their
respective members
and submit a memo-
randum of proposals
regarding amend-
ments to the Control of Supplies Regula-
tions (PPKB) 2z021.

Domestic Trade and Cost of Living Min-
ister Datuk Armizan Mohd Ali (pic) said
the memorandum should be submitted to
the Technical Review Committee on
Amendments, chaired by the Secretary-
General of the Ministry of Domestic Trade
and Cost of Living (KPDN).

He said an engagement session with
the 10 associations was held Tuesday to
scrutinise proposed amendments to
restrictions on the use of subsidised lique-
fied petroleum gas (LPG) in trade and
business, including considering the needs

of micro and small-scale food and bever-
age vendors.

“Various recommendations and views
have been put forward. Among the mat-
ters to be considered are the amendment
parameters related to defining the busi-
ness scale of the food and beverage sales
involved.

“Additionally, careful consideration is
needed for business ownership status,
quantity requirements, control and
reporting mechanisms, monitoring and
enforcement effectiveness, and strategies
to curb leakages comprehensively,” he said
via his official Facebook page.

The Cabinet Meeting on June 5 had
agreed to KPDN’s recommendation to
amend the provisions of the PPKB gazetted
in 2021, but details on several matters need
to be finalised to ensure legal clarity.

Also present at the engagement session
was Rasah MP Cha Kee Chin, who is the
chairman of the Special Select Committee
on Domestic Trade, Entrepreneurship,
Cost of Living and Agriculture.

SHAH ALAM - Persatuan restoran
disaran mendapatkan pandangan
ahli masing-masing dan me-
ngemukakan memorandum cadang-
an kepada Jawatankuasa Teknikal
Semakan Pindaan mengenai had
penggunaan tong gas petroleum
cecair (LPG) bersubsidi.

Menteri Perdagangan Dalam
Negeri dan Kos Sara Hidup, Datuk
Armizan Mohd Ali berkata, jawatan-
kuasa yang dipengerusikan Ketua
Setiausaha Kementerian Dalam
Negeri dan Kos Sara Hidup, Datuk
Seri Mohd Sayuthi Bakar akan me-

neliti setiap cadangan dan syor di-
berikan.
“Hari ini saya bersama dalam

" Sesi Libat Urus Cadangan Pindaan

kepada Peruntukan Peraturan-Pera-
turan Kawalan Bekalan (Pindaan)
2021 (PPKB) dan fokus pertemuan
adalah untuk meminda peruntukan
berkaitan sekatan had penggunaan
LPG bersubsidi dalam perdagangan
dan perniagaan, termasuk mengam-
bil kira keperluan LPG bersubsidi
bagi peniaga jualan makanan serta
minuman berskala mikro dan kecil.

“Pelbagai syor dan pandangan

telah dikemukakan. Sebagaimana
kelulusan Kabinet pada 5 Jun 2025
terhadap syor KPDN, kerajaan ber-
setuju meminda peruntukan PPKB
yang diwartakan, namun perlu di-
tetapkan perincian terhadap bebe-
rapa perkara agar adanya kejelasan
undang-undang,” katanya menerusi
hantaran di Facebook pada Selasa.

Sesi libat urus tersebut disertai
10 persatuan berkaitan dan turut di-
sertai Pengerusi Jawatankuasa
Pilihan Khas Perdagangan Dalam
Negeri, Keusahawanan, Kos Sara
Hidup dan Pertanian merangkap Ahli

Gas LPG: KPDN syor persatuan restoran dapatkan pandangan ahli

Parlimen Rasah, Cha Kee Chin.

Dalam pada itu Armizan men-
jelaskan, pindaan peruntukan PPKB
melibatkan pertimbangan parameter
pindaan mengenai definisi peringkat
perniagaan jualan makanan dan
minuman terlibat.

Selain itu menurutnya, turut di-
beri perhatian adalah pertimbangan
status pemilikan perniagaan, jumlah
keperluan, mekanisme kawalan dan
pelaporan, keberkesanan pemantau-
an dan penguatkuasaan serta stra-
tegi mengekang ketirisan secara
menyeluruh.

Naikkan ambang perolehan tahunan SST PMKS ke RM2 juta

PETALING JAYA: Kerajaan disa-
ran menaikkan ambang perole-
han tahunan bagi kelayakan
Perusahaan Mikro, Kecil dan
Sederhana (PMKS) daripada
RM500,000 kepada sekurang-
kurangnya RM2 juta bagi me-
mastikan hanya perniagaan
sederhana dan besar tertak-
luk kepada peluasan skop Cu-
kai Jualan dan Perkhidmatan
(SST).

Presiden Persatuan Perusa-
haan Kecil dan Sederhana Ma-
aysia (Samenta), Datuk William
Ng berkata, langkah itu penting
bagi mengurangkan kesan ter-
hadap PMKS apabila peluasan
SST mula berkuat kuasa pada 1

Julai 2025,

Katanya, semua perusahaan
mikro dan kecil seperti yang di-
takrifkan oleh SME Corp. wajar
dikecualikan sepenuhnya atau
diberikan kelonggaran yang mu-
nasabah.

“Jabatan Kastam Diraja Ma-
laysia (JKDM) juga perlu menge-
luarkan garis panduan khusus
mengikut sektor bagi memban-
tu PMKS memahami kewajipan
cukai mereka di bawah pelak-

‘sanaan SST baharu.

“Tanpa panduan yang jelas,
banyak PMKS berisiko mel-
akukan ketidakpatuhan secara
tidak sengaja walaupun kera-
jaan menangguhkan penguat-

kuasaan penuh sehingga akhir
2025,” katanya dalam kenyataan
semalam.

Jelasnya, JKDM perlu menje-
laskan sama ada syarikat dibe-
narkan mengenakan SST mengi-
kut tarikh invois dan bukannya
berdasarkan kutipan bayaran,
memandangkan ramai peniaga
telah mengeluarkan invois lebih
awal.

“Ketidakpastian ini boleh
menimbulkan kekeliruan men-
genai liabiliti cukai dalam tem-
poh peralihan,” katanya.

William  berkata, meski-
pun kerajaan berhasrat mem-
perkukuh hasil negara menerusi
peluasan SST, masa dan kae-

dah pelaksanaan menimbulkan
kebimbangan dalam kalangan
PMKS yang kini bergelut dengan
pelbagai cabaran.

“Antaranya, peningkatan
kos input, kelembapan per-
mintaan luar, penyusutan
perbelanjaan pengguna serta
ketidaktentuan pasaran global
termasuk tarif timbal balik
Amerika Syarikat (AS) yang di-
jangka berkuat kuasa semula
pada 9 Julai ini.

“Dalam situasi ini, pelaksan-
aan SST tanpa pengecualian
yang mencukupi hanya akan
meningkatkan beban kos kepa-
da perniagaan.

“Kesan ini

bukan sahaja

melibatkan kos bahan mentah,
malah turut merangkumi kos
sewa dan perkhidmatan antara
perniagaan (B2B) yang kini turut
tertakluk di bawah SST.

“Akhirnya, peningkatan kos
ini dijangka diserap oleh peng-
guna dan menambah tekanan
kepada kos sara hidup,” katan-
ya.

Bagaimanapun, beliau berka-
ta, Samenta menyokong pem-
bangunan sistem percukaian
yang adil, progresif dan telus,
namun pelaksanaannya perlu
dilakukan secara berperingkat
serta melibatkan rundingan
terbuka bersama semua pihak
berkepentingan.

B40 tidak terkesan
peluasan SST - Pakar

Peluasan skop cukai
dilakukan bersasar,
tidak dikenakan
kepada semua
golongan

MUHAMAD TAHIR

Oleh NOR SYAZRINA
SHAH ALAM

olongan berpendapatan

rendah atau B40 tidak

akan terkesan dengan

peluasan skop Cukai
Jualan dan Perkhidmatan (SST)
yang akan dilaksanakan mulai 1
Julai ini.

Sebaliknya, peluasan itu ha-
nya memberi kesan kepada
golongan mahakaya iaitu kumpul-
an yang berkemampuan untuk
berbelanja besar dan memiliki
barangan mewah.

JENIS-JENIS

PERKHIDMATAN
DIKENAKAN CUKAL:

1. Perkhidmatan sewaan atau
pajakan (8 peratus)

2. Perkhidmatan kecantikan
(8 peratus)

3. Perkhidmatan pendidikan
(6 peratus)

4. Perkhidmatan jagaan
kesihatan (6 peratus)

5. Perkhidmatan pendidikan
(6 peratus)

6. Perkhidmatan kewangan
(8 peratus)

7. Perkhidmatan kerja
pembinaan (6 peratus)

Pakar ekonomi

UniKL Business
School, Profesor
Madya Dr Aimi
Zulhazmi  Abdul
Rashid berkata, ‘pe-
luasan itu jelas

merupakan cukai ke-
penggunaan atau
consumption tax yang
lebih bersasar dan
tidak dikenakan ke-
pada semua go-
longan.

“SST ini dikenakan kepada
mereka yang mampu memiliki
barang mewah dan mampu ber-
belanja sesuai dengan pendapat-
an mereka, peluasannya kali ini
lebih kepada sasarannya dan
bukan kepada umum.

“Dalam erti kata lain kepada
mereka yang berkeupayaan ber-
belanja besar,” katanya kepada
Sinar Harian pada Selasa.

Sebelum ini, kerajaan meng-
ambil pendekatan bersasar dalam
pelaksanaan semakan semula
Cukai Jualan (CJ) serta memper-
luaskan skop Cukai Perkhidmatan
(CP) bagi memastikan orang ra-
mai tidak terbeban dengan pe-
laksanaan cukai tersebut bermula
1 Julai ini.

Menteri Kewangan Il, Senator
Datuk Seri Amir Hamzah Azizan
berkata, semakan semula cukai
berkenaan bertujuan mengukuh-
kan kedudukan fiskal negara de-
ngan meningkatkan hasil dan
meluaskan asas percukaian.

Dalam pada itu, Aimi Zulhazmi
berkata, ekonomi domestik ne-
gara kekal rancak walaupun ber-
depan cabaran ekonomi global,
justeru sasaran hasil tambahan
kerajaan sebanyak RM5 bilion
bukan sesuatu yang sukar di-
capai.

“Peluasan skop
SST itu sebenarnya
menghampiri skop
cukai barangan dan
perkhidmatan (GST)
dahulu.

“Dan berdasarkan
ekonomi domestik
negara yang terus
rancak walaupun
ekonomi global di-
cabar hebat, bukan
satu masalah untuk
mencapai sasaran
hasil kerajaan tambahan iaitu
RMS5 bilion,” ujarnya.

Bagaimanapun, Aimi Zulhazmi
menjelaskan, peluasan SST ini
berisiko memberi tekanan kepada
kadar inflasi semasa yang kini be-
rada pada paras 1.4 peratus.

Katanya, ia berlaku apabila
kos tambahan akibat cukai itu di-
pindahkan oleh pihak pengeluar
kepada pengguna dan perniaga-
an di hujung rantaian bekalan.

“Peluasan skop SST ini be-
risiko untuk menaikkan kadar
inflasi semasa iaitu 1.4 peratus.

“la berikutan kenaikan ter-
sebut akan dipindahkan oleh pi-
hak pengeluar dalam rantaian
nilai bekalan barangan dan per-
khidmatan seterusnya kepada
pengguna serta perniagaan yang
berada di hujung,” jelas beliau.

Namun, Aimi Zulhazmi me-
negaskan, kadar kenaikan inflasi
dijangka masih terkawal kerana
cukai tersebut tidak melibatkan
barangan keperluan harian yang
digunakan oleh majoriti rakyat.

“Bagaimanapun kenaikan ka-
dar itu masih terkawal. la mungkin
hanya meningkat sedikit kerana
banyak melibatkan barangan me-
wah bernilai tinggi, bukan barang-
an keperluan seperti makanan
dan minuman,” kata beliau.

